
Standardkrav og ADT PBE gjeld pr strekning
*trafikk pr dogn i PBE
STAMVEGFERJESTREKNING
Standardklasse S1 Opningstid Kapasitet | Frekvens Forutsigbarhet Nattopent
Ev 1500-3000* frd 1.til| Gjenstdande | avgangar 1/2-times | maksimal
siste avg. bilar pr dag avgangar ventetid
Fylkets forslag 24 timer 2% 38 | 1/2-t. 06.00-21.00 2 timer
NTP-standard 24 2% 35 | 1/2-t.06.00-20.00 | 2 1/2 time
STAMVEGFERJESTREKNING
Standardklasse S2 Opningstid Kapasitet | Frekvens Forutsigbarhet Nattopent
Ev < 1500 frd 1.til| Gjenstdande | avgangar 1/2-times | maksimal
siste avg. bilar pr dag avgangar ventetid
Fylkets forslag 24 timer 2% 38 | 1/2-t. 06.00-21.00 2 timer
NTP-standard 18 3% 30 | 1/2-t.07.00-19.00 6 timer
RIKSVEGFERJESTREKNING
Standardklasse Rv1 Opningstid Kapasitet | Frekvens Forutsigbarhet Nattopent
Rv > 1500 ADT fré 1. til| Gjenstdande | avgangar 1/2-times maksimal
siste avg. bilar pr dag avgangar ventetid
Fylkets forslag 24 timer 2% 38 | 1/2-t. 06.00-21.00 2 timer
NTP-standard 18 3% 30 | 1/2-t.07.00-19.00 6 timer
RIKSVEGFERJESTREKNING
Standardklasse Rv2 Opningstid Kapasitet | Frekvens Forutsigbarhet Nattopent
500-1500 ADT frd 1.til| Gjenstdande | avgangar 1/2-times | maksimal
siste avg. bilar pr dag avgangar ventetid
Fylkets forslag 19 timer 2% 32 | 1/2-t. 07.00-20.00 5 timer
NTP-standard 16 3% 25 | 1/2-t.07.00-18.00 -
RIKSVEGFERJESTREKNING
Standardklasse Rv3 Opningstid Kapasitet | Frekvens Forutsigbarhet Nattopent
ADT 100-500 PBE frd 1.til| Gjenstdande | avgangar 1/2-times | maksimal
siste avg. bilar pr dag avgangar ventetid
< 4000m 17 timer 2% 25 -
- 4001-9000m 16 timer 2% 16 - -
9001-20000m 15 timer 2% 13 - -
NTP-standard 14-13-12 3% | 20-12-6 - -
RIKSVEGFERJESTREKNING
Standardklasse Rv4 Opningstid Kapasitet | Frekvens Forutsigbarhet Nattopent
Aot fré 1. til| Gjenstdande | avgangar 1/2-times maksimal
siste avg. bilar pr dag avgangar ventetid
<100 - 2% - - -

Effektiviseringsgevinstar ved konkurranseutsetjing av ferjesektoren

Transportplan for Vestlandet og den vedtatte ferjestrategien for Vestlandet tar utgangspunkt i at alle riksvegferjesambanda skal lysast ut på anbod og at konkurransegrunnlaget for alle sambanda skal vere lagt ut i løpet av 2009. Føremålet med konkurranseutsettinga er å oppnå større effektivitet og kvalitativt sett betre tenester. Vidare går det fram av Transporplanen at Vestlandet er avhengig av eit godt fungerande ferjetilbod. Tilbodet må effektiviserast for å redusere dei stengsler og barrierar ferjesambanda er for samferdsla i landsdelen.

I den ferjestrategien som Vestlandsrådet har vedtatt, er det særleg tre tilhøve som skal vektleggast:

1. ”Effektiviseringsgevinsten ved konkurranseutsetting må tilbakeførast til fylka i form av tilbodsforbetringar. I tillegg til dette er det og nødvendig å få tilført enda meir midlar til betring av ferjedrifta”.

2. ”Det er eit klart regionalpolitisk ønske om sterkare medverknad i og innverknad på arbeidet med å utforme eit tenleg ferjetilbod. Det er naturleg å sjå veg- og ferjesamband i samanheng, og dermed er det også naturleg å sikre at den regionalpolitiske påverknaden er like stor for ferje som for veg”.

3. ”Den nasjonale minstestandarden for ferjetilbodet er ikkje tilfredstillande verken for innbyggarar eller næringsliv. Minimumsstandarden for ferjetilbodet må derfor betrast”. 

I Vestlandsrådets ferjestrategi er det definert nye minstestandarder som sett strengare krav til ferjedrifta enn dei nasjonale måla (sjå vedlegg).

Ein gjennomgang av mange av dei sentrale ferjesambanda på Vestlandet synar at det er store avvik i forhold til minimumsstandarden både knytt til Nasjonal transportplan og Vestlandsrådets ferjestrategi. Iflg Transportplanen for Vestlandet er det venta at konkurranseutsetjinga av ferjesektoren vil gi ein effektiviseringsgevinst, kan hende på heile 20 prosent. I planen blir det vidare sagt at denne gevinsten må nyttast til betre ferjetilbod og – materiell, i første rekke på samband som ligg under minimumsstandarden. Først når tilbod og materiell er på eit akseptabelt nivå, kan ein vurdere å bruke midlar på t.d. takstreduksjonar.

Det er viktig at effektiviseringsgevinsten pløyast tilbake til ferjedrifta og at frigjort materiell blir flytta der det er størst behov i forhold til avvik frå minimumsstandarden. Det er kapasitetsproblem i ein rekkje samband langs Vestlandskysten. For mange ferjesamband vil kapasiteten bli økt ved igangsetting av anbodskontraktar. Betydeleg omfang av dette vil skje frå 2010. Men for perioden 2007-2009 vil det framleis vere kapasitetsmangel i mange samband.

Frå januar 2007 ble det satt inn 5 nye store gassferjer med kapasitet på 200 biler inn på 2 samband i Hordaland-Rogaland. Dette har frigitt 7 store ferjer, 6 med 100-115 biler og 1 med 85 biler. Fleire av disse ferjene ligg no i opplag. Frå januar 2008 blir ytterligare 2 storferjar på 120 biler ledig, som følgje av iverksetting av anbod på Hareid-Sulesund i Møre og Romsdal.

Når det er ledige store ferjer, kapasitetsmangel i mange ferjesamband, og dei ledige ferjene ikkje vil bli bundne opp i nye anbodskontraktar før i 2010, har landet muligheit til å auke kapasiteten i ein lang rekkje ferjesamband på ein økonomisk forsvarleg måte i dei neste 3 åra. Det er derfor viktig at eksisterande ferjemateriell blir optimalt utnytta. Ein slik bruk av ferjene vil gje nyttegevinstar i form av reduserte ventetidskostnader og auke forutsigelege transportar i distrikta. Optimal utnytting av ferjene vil også gje betre tilgang på reserveferjer, ved driftsstans. Totalt set vil ei betre utnytting av ferjene dempe behovet for ytterligare investeringar i ferje-Norge.

Dei samla økte kostnadene blir forskjellen i driftskostnader ved å bytte ut små ferjer med store. Driftskostnadene med ei 100 pbe ferje er ca dobbelt så høg som for ei 35 pbe ferje. Kapitalkostnadene vil ikkje bli endra, då materiellet allereie finnes. Det er viktig at Statens vegvesen tar høgde for disse auka driftskostnadene ved utarbeiding av komande budsjett. 

I møte 7. juni i år gjorde Vestlandsrådet følgjande vedtak:

· ”Vestlandsrådet forventar at effektiviseringsgevinsten ved konkurranseutsetjing i ferjesektoren blir brukt til å forbetre ferjetilbodet, og tilknytt infrastruktur med kaianlegg, og spesielt vil Vestlandsrådet peike på tydelege flaskehalsar i vegnettet”.

· ”Målet er at minimumstandarden definert av Vestlandsrådet blir oppfylt og at ferjeflåten blir optimalt utnytta. Når større ferjer erstattar småferjer for å betre kapasiteten, får vi auka driftskostnader i ferjedrifta. Vestlandsrådet ber om at det blir tatt høgde for nemnte forhold ved utarbeiding av komande riksvegbudsjett”.

· ”Vestlandsrådet ber Vegdirektoratet klargjere korleis effektiviseringsgevinsten ved konkurranseutsetjing i ferjesektoren blir brukt. Direktoratet må mellom anna klargjere kva for prinsipp som ligg til grunn når effektiviseringsgevinsten skal fordelast ut igjen til regionane”.

	Med helsing

